
БССР ЯК СПРОБА СТВАРЭННЯ БЕЛАРУСКАЙ
ДЗЯРЖАЎНСЦI НА СЫЦАЯЛIСТЫЧНАЙ АСНОВЕ
Разглядаюцца цiкавыя падзеi, якiя папярэднiчалi ўтварэнню БССР.

Непасрэдны ўплыў на ўтварэнне беларус-
кай дзяржавы аказалi беларускiя секцыi
РКП(б). Пераважная iх большасць лiчыла,
што Беларусь павiнна стаць Савецкай Са-
цыялiстычнай Рэспублiкай i быць у цес-
най федэратыўнай сувязi з РСФСР. Аднак,
некаторыя супрацоўнiкi Паўночна-Заходняга
камiтэта РКП(б) выказвалiся за наданне
ёй толькi аўтаномii ў складзе РСФСР, у
т.л. яго кiраўнiк А. Мяснiкян (Мяснiкоў).
Практычную работу па падрыхтоўцы да аб-
вяшчэння БССР вялi Народны камiсарыят па
справах нацыянальнасцей РСФСР на чале з I.
Сталiным i Паўночна-Заходнi абласны камiтэт
РКП (б) з удзелам створанага пры Наркам-
нацы Беларускага нацыянальнага камiсарыята.
23 снежня 1918 г. у Маскве праходзiла па-
сяджэнне камiсii Усерасiйскага цэнтральна-
га выканаўчага камiтэта, на якой адбыло-
ся юрыдычнае афармленне Заходняй воблас-
цi як адмiнiстрацыйна-тэрытарыяльнай адзiнкi
РСФСР. Аднак 24 снежня 1918 г. ЦК РКП(б)
прыняў рашэнне аб утварэннi Беларускай ССР.
25 снежня 1918 г. у Наркамнацы РСФСР ад-
былася нарада I. Сталiна з адказнымi ра-
ботнiкамi Белнацкаму, членамi Цэнтральнага
бюро (ЦБ) беларускiх секцый РКП(б) i Ка-
мiтэта Маскоўскай беларускай секцыi РКП(б).
На ёй абмяркоўвалася пытанне аб практыч-
ным здзяйсненнi рашэння ЦК РКП(б) i аб бу-
дучым Часовым рабоча-сялянскiм урадзе БССР.
27 снежня ў Наркамнацы РСФСР з удзелам
кiруючых партыйных i савецкiх работнiкаў За-
ходняй вобласцi, Белнацкама, ЦБ беларускiх
секцый, Камiтэта Маскоўскай беларускай сек-
цыi РКП(б) абмеркавалi пытаннi пра тэрыторыю
рэспублiкi, структуру i склад яе ўрада, падрых-
тоўку праекта Манiфеста пра абвяшчэнне БССР.

29 снежня прадстаўнiкi беларускiх секцый пры
ЦК РКП(б) З. Жылуновiч, А. Чарвякоў i iн-
шыя выехалi з Масквы ў Смаленск для ўдзелу
ў VI Паўночна-Заходняй абласной канфэрэнцыi
РКП(б). Канферэнцыя пачала сваю работу 30
снежня. З дакладам выступiў А. Мяснiкоў. Ён
на падставе рашэнняў ЦК РКП(б) абгрунтаваў
неабходнасць абвясцiць ССРБ. На гэтай жа кан-
фэрэнцыi была прынята пастанова, у якой гава-
рылася, што: «VI абласная канфэрэнцыя баль-
шавiкоў лiчыць неабходным абвясцiць самастой-
ную Сацыялiстычную Рэспублiку Беларусь».
А. Мяснiкоў выказаў прапанову аб пераiменаван-
нi VI Паўночна-Заходняй канферэнцыi ў I з’езд
Камунiстычнай партыi (бальшавiкоў) Беларусi,
якая была прынята дэлегатамi. КПБ(б) абвяш-
чалася складовай i неад’емнай часткай РКП(б).
З’езд выбраў кiруючы орган КП(б)Б - Цэн-
тральнае бюро. 31 снежня адбылося яго пер-
шае пасяджэнне. Быў абраны прэзiдыум ЦК
КП(б)Б у складзе А. Мяснiкова, М. Калмановi-
ча и В. Кнорына. Старшынёй прэзiдыума быў
абраны А. Мяснiкоў, сакратаром - В. Кнорын.
31 снежня 1918 г. ЦБ КП(б)Б абмеркавала пы-
танне пра тэрыторыю БССР, склад Часова-
га рабоча-сялянскага ўрада БССР i абвяшч-
энне Манiфеста пра ўтварэнне БССР. 1 студ-
зеня 1919 г. Манiфест быў абнародаваны. Та-
кiм чынам, быў пакладзены пачатак рэаль-
най нацыянальнай беларускай дзяржаўнасцi.

